
CANTO








Uh, chi dirria quanto se chiacchieraie

Ncoppa sto fatto, puro s’accordaro

Po Micco la parola ne pigliaie,

E verzo lo cerriglio s’abbiaro

Da pò che l’uno, e l’auto se vasaie,

Llà foro de Giansarvo tavernaro

Servute propio commo tre segnure,

E scompio la taverna sti remmure.



Po comme appero buono mazzecato

Trippa, sambrusche, rosole, ed arrusto,

E mangiaguerra, e lagrema shiosciato,

E de li suone hauto no gran gusto;

Ciullo de la fattura allecordato,

Mase frate (decette) sarria iusto,

Che facisse guastare la fattura

Che Carmosina n’haggia chiù cottura.



Micco decette, Zitto poveriello

Con chi te pienze tu d’havere à fare

Havimmo tutto lo catenacciello

Nnanze che tu nce havisse da penzare,

E puoie rompere cierto lo castiello

Perzò lo veveraggio me puoie fare,

De gratia (Ciullo disse) e pe allegrezza

Le da sei rana dinto de na pezza.



E pò decenno schiavo, e servetore

Ve songo à tutte, se pigliaie la via,

E perche porta à la mogliere ammore

E levare le vò la cardacia,

Corze è tutto azzoppato de sodore

Ionze à la casa, e disse gioia mia,

E scomputo ogne triuolo, e despietto

Dirraggio commo pò dinto lo lietto.




E co












[image: ]

[image: ]

Estratto 'e "https://nap.wikisource.org/w/index.php?title=Paggena:La_Vaiasseide.pdf/70&oldid=126305"


					Categurìa annascusa: 	Paggena leviello 4 - fernuta




				

			
			
		

		
			

		 Sta paggena venette cagnàta ll'urdema vota 'o 22 jen 2022, 'e 00:09.
	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.
Vedite 'a paggena Termini pe ll'uso pe n'avé cchiù nfurmazzione.



		'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Vista p''o cellulare



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







